
 
 

1 
 
 

Te Reo Rangatira Kaupae 2 

 Te Marautanga o Aotearoa Te Reo Rangatira 

Te Rā Aromatawai Te 19 o Noema 2024 

Te Momo Aromatawai He Whakamātautau ā-Waho 

Ngā Paerewa Paetae 91777 

 
Te Wāhanga 1: He Tirohanga Whānui 

I kaha ngā ākonga ki te whakaputa i ngā whakautu mō ngā pātai e toru ahakoa paku 
noa ngā taunakitanga. Te hunga e nanakia ana ki te whai oranga e mōhio ana ki te 
āhua o te wete i te kōrero, me te whakatakoto ki roto i ā rātou tuhinga. 

Te Wāhanga 2: He kōrero mō te Paerewa Paetae 

91777:  Te whakarongo ki ngā tohunga reo 

Te Aromatawai ā-Waho: 

I whakarongo ngā ākonga ki ngā horopaki o te whakamātautau hei arohaehae, hei 
whakamārama hoki i ngā tikanga peha i ngā kōrero a te tohunga reo. He pānuitanga nā 
Raniera Proctor, ‘He reo i te kāenga, he reo ka ora – Reclaiming Māori speaking 
homes.’ 

Me nanakia hoki te whakautu i tā te kaikōrero e whakapuaki ana. E toru ngā pātai o te 
Whakamātautau nei.  

Te Tirohanga: 

He Aromatawai whakarongo e tāea ai te kāhui whānui o ngā ākonga ki te whakautu.  
E tika ana anō hoki te Taumata reo o ngā Aromatawai. He mahinga whakarongo nā 
Rāniera Proctor, ‘He reo i te kaenga, he reo ka ora - Reclaiming Māori speaking homes.’ 
Hāngai ana ki ngā kaupapa o te wā, o ināianei. 

Te Pūrongo Paerewa Paetae: 

Ko ngā Ākonga i eke ki te Kairangi i te paerewa paetae nei:  

• i rawe ngā whakautu, whai take, whai hua, i tukuna he tauira, he taunakitanga 
hoki hei whakanikoniko i te whakautu 

• kaha te kite i ēnei ākonga i te āhua o te wete i te kōrero, ka whakatakotohia ki 
roto i āna tuhinga 

• i mōhio ēnei ākonga ki te whakatakoto kōrero e hāngai ki te kōrero a Rāniera 
Proctor. 

Ko ngā Ākonga i eke ki te Kaiaka i te paerewa paetae nei:  

• i tino pai ēnei whakautu ki te taumata e tika ana. He hua, he take, he kiko ki ngā 
kōrero, engari nā te iti noa o te whakautu te take kāore i eke ki taumata kē atu 

• i tino pai tonu ngā whakautu, engari kāore i whakaoti pai atu i tana whakautu. I 
tino pai te tīmatanga o tana whakautu, ā, ka mutu i reira.  

Ko ngā Ākonga i eke ki te Paetae i te paerewa paetae nei:  

• i kaha ki te whakaputa noa iho nei i tana whakautu mō ngā pātai e toru 

• kāore he tino taunakitanga, kāore hoki he tino whakaaro i tukuna. 

Ko ngā Ākonga Kāore i whiwhi i te paerewa paetae nei:  

• kāore i te tino mōhio ki te kōrero, ā, he paku noa te whakautu 

• i kōrero kētia mō kaupapa kē atu 

• kei te takiwā o te kimikimi noa iho nei i tana whakautu 

• kāore kau he whakautu i te tino hāngai ki te pātai 

• i iti pea ngā kupu. 

Te Wāhanga 1: He Tirohanga Whānui 

I kaha ngā ākonga ki te whakaputa i ngā whakautu mō ngā pātai e toru ahakoa paku 
noa ngā taunakitanga. Te hunga e nanakia ana ki te whai oranga e mōhio ana ki te 
āhua o te wete i te kōrero, me te whakatakoto ki roto i ā rātou tuhinga. 

Te Wāhanga 2: He kōrero mō te Paerewa Paetae 

91779:  Te pānui i ngā tuhinga tawhito 

Te Aromatawai ā-Waho: 

I pānuitia ngā Ākonga i te tuhinga kōrero ‘He Reta Hou’ nā Te Wiremu Hapata, ā, i 
whakautu i ngā pātai e toru o te whakamātautau.  

Te Tirohanga: 

He whakatairite i ngā kupu, tuhinga e pānuihia ana e te ākonga ki tāna e ako ai i ēnei 
rā. He pānui i ngā tuhinga tawhito, te hiahia a tēnei whakamātautau. Ko te 
whakawhanake i ngā pūkenga arotake, arohaehae kaupapa, ahakoa te kaupapa. Mā te 
Ākonga e whākaatu i ōna mōhio ki te reo, me te wetewete, tātari rānei i aua tuhinga. 

Te Pūrongo Paerewa Paetae: 

Ko ngā Ākonga i eke ki te Kaiaka i te paerewa paetae nei:  

• i whānui ngā whakamāramatanga i tuhia, e whakaatu mai ana i tōna mōhio ki 
ngā kupu tawhito, me te whakatairite ki ngā kupu rerekē e whakamahia ana i 
tēnei rā 

• i whakamārama ana i ōna whakaaro ki te kaupapa, waihoki ko ngā pānga o ngā 
mahi o nehe ki ngā mahi o te rā nei. Hei tauira, ki te kore a Apirana Ngata e 
kohikohi i ngā mōteatea i te wā i a ia, ka ora rānei, ka mate rānei ngā rangi 
waiata o nehe. 

Ko ngā Ākonga i eke ki te Paetae i te paerewa paetae nei:  

• i whakaraupapa mai i ōna whakaaro ki te pātai me ngā take e kawea ana e te 
kaupapa 

• i whakamārama mai i ngā rerekētanga o te reo tuhi o naianei ki ngā tuhinga 
tawhito, ā, ko ngā tohutō me ngā tohu oro tāpara. 

Ko ngā Ākonga Kāore i whiwhi i te paerewa paetae nei:  

• kāore i whakautu i ngā pātai 

• i tohu ana ngā tuhituhinga i te kore mōhio ki te ia o te pātai 

• nanakia te arohaehae i ngā tuhinga, kāore i hāngai ki te kaupapa. 

Te Wāhanga 1: He Tirohanga Whānui 

I kaha ngā ākonga ki te whakaputa i ngā whakautu mō ngā pātai e toru ahakoa paku 
noa ngā taunakitanga. Te hunga e nanakia ana ki te whai oranga e mōhio ana ki te 
āhua o te wete i te kōrero, me te whakatakoto ki roto i ā rātou tuhinga. 

Te Wāhanga 2: He kōrero mō te Paerewa Paetae 

91780:  Te tuhi kōrero whakaae rānei, whakahē rānei 

Te Aromatawai ā-Waho: 

He tuhinga whakaae, whakahē rānei te mahi o te whakamātautau nei. Kia 150–250 
kupu te roa o ngā kōrero.  

Ko Ngā Kaupapa: 

1. Ko te reo te mataaho ki te ao Māori. 

2. Ki te mate te reo Māori, he Māori tonu ahau! 

Te Tirohanga: 

He tuhinga whakaae rānei, whakahē rānei te āhua o tēnei whakamātautau, ā, he 
tautohe tōna hanga. Kā tīpako te Ākonga i tētahi kaupapa tuhinga; e whakaatu mai i 
tōna mōhio ki te whakaraupapa i ōna whakaaro. 

Te Pūrongo Paerewa Paetae: 

Ko ngā Ākonga i eke ki te Kairangi i te paerewa paetae nei:  

• i whai take, whai hua ēnei ākonga ki te kaupapa 

• i kaha whakaatu i tōna mārama ki te whakataunaki i ōna kōrero hei 
whakanikoniko i tāna i whiriwhiri 

• i māia ki te rāwekeweke i te reo. 

Ko ngā Ākonga i eke ki te Kaiaka i te paerewa paetae nei: 

• i hua he take ēngari he itītī nō te kupu 

• i kitea he taunakitanga ēngari tē rongo i tōna hōhōnutanga 

• i kitea te māramatanga i te tīmatanga o tōna tuhinga, nāwai ka paku rongo i te 
hua o tāna i tuhi. 

Ko ngā Ākonga i whakawhiwhia ki te Paetae i te paerewa paetae nei:  

• i kaha ēnei ākonga ki te whakaputa whakaaro 

• paku noa iho te kite i roto i ngā tuhituhi mēnā i whakaae, i whakahē rānei ki te 
kaupapa tuhituhi nāna i whiriwhiri 

• i pai tonu te tīmatanga o tōna tuhituhi, ā, nāwai ka kōtiti. 

Ko ngā Ākonga Kāore i whiwhi i te paerewa paetae nei:  

• kāore kaha te tuku whakaaro mō te reo ki tāna i whakautu ai 

• kāore he taunakitanga hei whakanikoniko i ōna tuhituhi 

• kīhai i kite i tōna whakahē, whakae rānei ki te kaupapa. 


